
மன்றத்தையடையச் சுமார் ஐந்நூறு கல்(மைல்) தொலைவு கடந்து செல்லவேண்டும். மேல் முறையீட்டு (Appeal) வழக்கு நாட்டின் தலைநகரில் உள்ள மேல் உயர்நீதி மன்றம்’ சேருமாயின், கன்னியாகுமரி ஊரினர், இந்திய நாட்டின் தலைநகராகிய டில்லியில் உள்ள மேல் உயர் நீதி (Supreme court) மன்றம் அடைய, சுமார் ஆயிரத் தைந்நூறு கல் (மைல்) தொலைவு கடந்து செல்ல வேண் டும். இஃது எல்லாருக்கும் இயலுமா? இயலாததனால் ஏழைகள் சிலர் கீழ் நீதிமன்றங்களோடு-தோல்வியடைந்து நின்று விடுகின்றனர்.

மாவட்ட நீதிமன்றம், மாநில உயர்நீதிமன்றம், நாட் டின் மேல் உயர்நீதிமன்றம் ஆகியவற்றில் உள்ள நீதிபதி கள் ஒரே மாதிரியான கல்விகற்றவர்களே. எனவே, இவர் கள், முதலிலேயே நன்கு சிந்தித்துச் சரியான தீர்ப்பு வழங்கினால், மேல் முறையீடாக அப்பீல்' வழக்குக்குச் செல்லத் தேவையே இல்லையே. மேல்மன்றங்கள் செய்யக் கூடியனவற்றைக் கீழ் மன்றங்களே செய்யும்படியான அமைப்பு ஏற்படுத்தப்படவேண்டும். மக்களுக்கு மிகுந்த செலவு இன்றி எளிமையாக மருத்துவ வசதி கிடைக்க வேண்டியது பேலவே, மிகுந்த செலவு இன்றி எளிய முறை யில் நீதியும் கிடைக்க அரசு ஆவன செய்யவேண்டும்.

உலகப் பொதுஅரசு அமையும் போது, உலகைப் பல மண்டலங்களாகப் பிரிக்கவும் செய்யலாம் என்னும் செய்தி முன்னர்க் கூறப்பட்டுள்ளது. அவ்வாறு மண்டலப் பாகுபாடு ஏற்படின், ஒவ்வொரு மண்டத்திலும் அதன் உறுப்பு நாடு ஏதாவது ஒன்றில், மண்டலப் பொது நீதி மன்றம்’ என ஒன்று அமைக்கலாம். அம்மண்டலத்தைச் சேர்ந்த பல நாட்டினரும், தம் வழக்கை உலகநீதி மன்றத்துக்கொண்டு

